
INGICHKA TOLALI G‘O‘ZA HOSILDORLIGINING NAVBATLAB  
VA ALMASHLAB EKISH TIZIMLARIGA BOG‘LIQLIGI 

Annotatsiya. Sug‘oriladigan yerlardan samarali foydalanishda almashlab ekish tizimlarida kuzgi 
bug‘doydan keyin oraliq va siderat ekinlarni ekish usuli bilan bir yilda ikki marta hosil yetishtirish, 
birinchisida don va ikkinchi ekinlarni yem-xashak yoki siderat sifatida foydalanish yo‘li bilan 
tuproqda ko‘proq organik modda to‘plash va tuproq unumdorligini saqlash va tiklash mumkin. Kuzgi 
bug‘doy va oraliq ekinlardan so‘ng ingichka tolali g‘o‘za ekilganda o‘simlikning o‘sishi, hosil to‘plashi 
va 3-5 s/ga ko‘p paxta hosili nazoratga nisbatan yetishtirish kafolatlanadi. 
Kalit so‘zlar: g‘o‘zani surunkali эkish, kuzgi bug‘doy, almashlab ekish, o‘g‘itsiz nazorat, o‘g‘itli nazorat, 
go‘ng, ekinlar, siderat, beda, bo‘yi, hosil elementlari, almashlab ekish tizimi, ko‘sak. 
 
Аннотация. При эффективном использовании орошаемых земель системы севооборота 
позволяют получать урожай дважды в год за счет посадки покровных и сидеральных культур 
после озимой пшеницы, а также использования зерна в первом и втором урожаях в качестве 
корма или сидерата, что способствует накоплению большего количества органического 
вещества в почве, сохранению и восстановлению ее плодородия. Посадка тонковолокнистого 
хлопка после озимой пшеницы и повторных культур гарантирует рост растений, урожайность 
и увеличение урожая хлопка на 3-5 т/га по сравнению с контрольным вариантом. 
Ключевые слова: монокултура хлопчатника, озимая пшенитса, севооборот, контрол без 
удобрений, контрол с удобрений, навоз, културы, люсерна, высота, плодоелементы, схемы 
севооборота, озимая пщенитса, промежуточные, повторные културы, сидераты, 
плодоелементы, коробочка. 
 
Abstract. With the efficient use of irrigated lands, crop rotation systems enable the harvesting of two 
crops per year through the planting of cover and green manure crops following winter wheat; utilizing 
the grain from both harvests as fodder or green manure contributes to the accumulation of soil 
organic matter and the preservation and restoration of soil fertility. Planting fine-staple cotton after 
winter wheat and catch crops ensures successful plant growth and productivity, resulting in a cotton 
yield increase of 3–5 t/ha compared to the control variant. 
Keywords: cotton monoculture, winter wheat, crop rotation, control without fertilizers, control with 
fertilizers, manure, crops, alfalfa, height, fruiting elements, crop rotation schemes, winter wheat, 
intermediate crops, repeated crops, green manure, fruiting elements, boll. 

KIRISH 
Respublika Hukumati va Hurmatli Prezidentimiz Sh.M.Mirziyoyev 

mamlakatimizda xalq xo‘jaligining barcha tarmoqlarini, ayniqsa qishloq 
xo‘jaligini rivojlantirishga alohida e’tibor berilmoqda. Respublikani yanada 
rivojlantirishni 2020-2030 yillarga mo‘ljallangan taraqqiyot strategiyasida 
belgilangan.  

Hozirgi paytda respublikamizning turli tuproq-iqlim sharoitlariga 
moslashgan, garmselga, qurg‘oqchilikka, sho‘rlanishga, kasallik va xasharotlarga 
bardoshli navlarni yaratish, tuproq unumdorligini saqlash, yangi hosildor, tola 
sifati xalqaro andozalarga mos keladigan navlarni manba tejovchi texnologiyalar 
asosida parvarishlash paxtachilikning eng dolzarb muammosi bo‘lib xisoblanadi. 

Xar bir tuproq-iqlim sharoitiga mos keladigan dehqonchilikning ilmiy 
asoslangan tizimlarini ishlab chiqish va ishlab chiqarishga joriy etish eng dolzarb 
muammolardan biri bo‘lib hisoblanadi. 

 
ADABIYOTLAR SHARXI 
Qishloq xo‘jaligi ekinlarini navbatlab yoki almashlab ekish tuproq 

unumdorligini va asosiy ekinlar hosildorligini oshirish, dehqonchilik 
madaniyatini yaxshilashini mamlakatimiz va chet el olimlari tomonidan yetarli 
isbotlashgan. Shu bilan birga xar bir tuproq-iqlim sharoitiga mos keladigan 
almashlab ekishning eng samarali tizimlarini ishlab chiqib, katta maydonlarga 
joriy etishni tavsiya etganlar. 

Akademik V.M.Muxammadjonov [2, b.127], Z.S.Tursunxodjaev, A.S.Bolkunov 
[6, s.10], N.U.O‘rozmatov [6, b. 55-57], B.M.Xalikov [9, b. 119], B.M.Xalikov, 
F.B.Namozov [10, b. 223], M.Tadjiev [7, s. 110-111, 8, b. 220], A.S.Kudrin [4, s. 46-
50], V.M.Muxammadjonov, M.U.Umarov [3, s. 36] lar fikricha tuproqning organik 
birikmalariga biotsenozni barcha komponentlari kiradi. 

A.S.Kudrin fikricha bo‘z oazis tuproqlarning bir metrli qatlamida 80-160 t/ga 
gumus saqlanadi, shu tuproq o‘zlashtirilganda 60-70 t/ga saqlanadi [1, s. 46-50]. 

M.V.Muxammadjonov, M.U.Umirovlarning fikricha tuproq unumdorligini 
saqlash uchun yerni yauqur haydash, go‘ng va sideratlarni ishlatish, beda-g‘o‘za 
almashlab ekish tizimlariga to‘liq rioya qilishni tavsiya etganlar [4, s. 36]. 

Z.S.Tursunxodjaevning fikricha, Mirzacho‘lning sho‘rlangan tuproqlari 
sharoitida paxtadan yuqori hosil olishning birdan-bir usuli beda-g‘o‘za almashlab 
ekishni joriy etishdan iborat deb e’tirof etishganlar [5, b. 256].  

B.M.Xalikovga ko‘ra qishloq xo‘jaligi ekinlarini qisqa muddatli navbatlab 
ekishni tavsiya etgan [10, b. 119]. 

B.M.Xalikov, F.B.Namozov - qishloq xo‘jaligi ekinlarini navbatlab ekish 
tizimlariga albatta soya ejkinini qo‘shishni  taklif etganlar [11, b. 223]. 

K.M.Mirzajonov, K.M.Yusupjonov Farg‘onaning sho‘rlangan va shamol 
eroziyasiga uchraydigan tuproqlari sharoitida albatta oraliq ekinlardan 
foydalanishni tavsiya etganlar [3, s. 75],. 

N.U.O‘rozmetov Farg‘onaning sho‘rlangan tuproqlari sharoitida paxtadan 
mo‘l va sifatli hosil yetishtirish hamda vilt kasali zararini kamaytirish uchun 

albatta beda-g‘o‘za almashlab ekish tizimini joriy etishni tavsiya etganlar [9, s. 55-
57],. 

M.Tadjiev – ingichka tolali g‘o‘za navlarida yuqori hosil yetishtirishda 
almashlab ekish, oraliq va siderat ekinlaridan keng foydalanishni tavsiya etganlar 
[7, s. 110-111, 8, b. 220]. 

 
TADQIQOT O‘TKAZISH USLUBI VA USULI 
O‘tkazilgan tajribalarda fenologik kuzatishlar “Dala tajribalarini o‘tkazish 

uslubi” (2007), va “Методика полевых опытов с хлопчатником” (1981) O‘zPITI 
uslubiy qo‘llanmalariga amal qilingan xolda olib borildi. “Qishloq xo‘jaligi ekinlari 
navlari davlat sinovi uslubiyoti” (Moskva, Kolos, 1969) va o‘simliklarning 
agrokimyoviy tarkibi PSUEAITI ning yoppasiga tahlil laboratoriyasida amalga 
oshirildi. Hosildorlik ko‘rsatgichlariga B.A.Dospexov (1966) uslubi bilan 
matematik ishlov berildi. 

 
TADQIQOT NATIJALARI 
Ushbu mavzuda ko‘r yillik tajriba PSUEAITI ning Surxondaryo ilmiy tajriba 

stansiyasi dalalarida 1960 yildan boshlab o‘tkazilib kelinmoqda. Dala tuprog‘i 
taqirsimon-o‘tloqlashib borayotgan, mexanik tarkibi, og‘ir suglinok, sizot suvi  
2-3 metr chuqurlikda, tuproq kam sho‘rlangan, gumus bilan kam ta’minlangan, 
karbonlarga (8-10 %) boy. Azaldan sug‘orib kelinayotgan taqirsimon tuproq 
bo‘lib, madaniylashgan. 

Tuproqda bo‘ladigan o‘zgarishlarni aniqlash bo‘yicha ko‘p yillik tajribalar : 
Toshkent viloyatida (1926 yildan PSUEAITI), Andijon viloyati ilmiy tajriba 
stansiyalarida, Farg‘ona, Buxoro va Surxondaryo viloyatlari tuproq-iqlim 
sharoitlarida o‘tkazilib kelmoqda. Natijada tuproqda sodir bo‘ladigan 
o‘zgarishlarni aniqlab, xar xil tuproq-iqlim sharoitiga mos keladigan navbatlab, 
almashlab ekish tizimlari ishlab chiqilib, ishlab chiqarishga keng joriy etilmoqda. 

Ko‘pyillik tajriba natijalariga to‘xtalib o‘tamiz. O‘tkazilgan tadqiqot 
natijalariga ko‘ra monokultura (g‘o‘za) va navbatlab, almashlab ekish tizimlari 
ingichka tolali paxta hosiliga xar xil ta’sir etishi aniqlandi (2-jadval). 

O‘tkazilgan ko‘p yillik tajribada paxta hosili qo‘llanilgan o‘g‘itlar va almashlab 
ekishga bog‘liqligi aniqlandi. 

Tajriba variantlarida uch yilda o‘rtacha hosildorligi 15,6-32,5 s/ga ni tashkil 
etdi. 

Ko‘pyillik tajribada eng kam hosil o‘g‘itsiz variantda (var 1) va faqat ma’danli 
o‘g‘itlar ishlatilgan variantlarda (var 2) yetishtirilishi kuzatildi. 

G‘o‘zaga faqat ma’danli o‘g‘itlar NPK 200, 140, 100 kg/ga ishlatilganda 
o‘rtacha uch yilda 27,8 s/ga, g‘o‘zaga ma’dan va mahalliy o‘g‘it (10 t/ga go‘ng) 
qo‘llanilganda 30,8 s/ga va g‘o‘zaga ma’danli va mahalliy o‘g‘it (20 t/ga go‘ng) 
ishlatilgan variantda 32,5 s/ga, almashlab ekish (1:2:3:1:2) variantida 32,5 s/ga 
va navbatlab ekilganda 30,2 s/ga paxta hosili yetishtirildi. 

Muttasil g‘o‘za o‘g‘itsiz (nazorat) variantida faqat tuproqning tabiiy 
unumdorligi hisobiga o‘rtacha 3 yil paxta hosili 15,6 s/ga yetishtirilishi isbotlandi. 

1-jadval 
Muttasil g‘o‘za va navbatlab (almashlab) ekishning paxta hosiliga ta’siri (2017-2019 yillar) 

№ Variantlar 
Yillar 

O‘rtacha 
hosil, s/ga 

Nazoratdan farqi, s/ga 

2017 2018 2019 birinchi ikkinchi 

1 Muttasil g‘o‘za 
(o‘g‘itsiz nazorat) 15,5 15,7 15,5 15,6 - - 

2 Muttasil g‘o‘za + NPK 
(o‘g‘itli nazorat) 28,1 27,5 28,0 27,8 12,2 - 

3 Muttasil g‘o‘za+ 
NPK+10 t/ga go‘ng 34,5 29,2 31,6 30,8 15,2 +3,0 

4 Muttasil g‘o‘za+ 
NPK+20 t/ga go‘ng 33,1 31,3 33,0 32,5 16,9 +4,7 

5 Almashlab ekish 
(1:2:3:1:2) 32,1 32,6 32,8 32,5 16,9 +4,7 

6 Almashlab ekish 
(1:2:4:1:2) 30,5 Beda 

7 Navbatlab ekish 
(1:2:1:2:1:2). 29,1 Don+mosh 31,3 30,2 14,6 +2,4 

 
        HCP05= 0,17 s/ga  0,16 s/ga  0,20 s/ga 

                HCP05= 1,53%  1,49%  1,60%  

Muttasil g‘o‘za o‘g‘itsiz (nazorat) variantida faqat tuproqning tabiiy 
unumdorligi hisobiga o‘rtacha 3 yil paxta hosili 15,6 s/ga yetishtirilishi isbotlandi. 

Ko‘pyillik tajribada birinchi o‘g‘itsiz nazoratga nisbatan 12,2-16,9 s/ga va 
ikkinchi faqat ma’dan o‘g‘iti qo‘llanilgan variantga nisbatan 2,4-4,7 s/ga 
qo‘shimcha paxta hosili yetishtirildi. 

 
XULOSA 
Muttasil g‘o‘za ekishga nisbatan ingichka tolali g‘o‘zani qisqa muddatli 

navbatlab yoki almashlab ekish hamda g‘o‘zaga ma’dan va mahalliy (10-20 t/ga) 
o‘g‘itlarni qo‘llash fermer xo‘jaliklari va klasterlar uchun ancha samarali usul 
ekanligi to‘liq isbotlandi. 

